
1.  
Врз основа на член 50 став 1 точка 3 од Законот за локална самоуправа 

(,,Службен весник на РМ’’ бр.5/02) а во врска со член 71 став 1 алинеа 3 од 
Статутот на Oпштина Ресен (,,Службен гласник на Општина Ресен’’ бр.7/2010, 
13/2013, 8/2015, 11/2015 и 10/2021) донесувам 

  

З А К Л У Ч О К 
за објавување на Заклучокот по Збирниот извештај за проценетата штета 

од атмосферската непогода – врнежи од град на територијата на 
Општина Ресен за 2022 година 

 
 

    Се објавува Заклучокот по Збирниот извештај за проценетата штета од 
атмосферската непогода – врнежи од град на територијата на Општина Ресен 
за 2022 година, што Советот на Општина Ресен ја донесе на седницата 
одржана на  23.05.2023 година. 
 
 
 
Бр.09- 1156/1                                                                                Градоначалник 
23.05.2023 година                                                                  Јован Тозиевски с.р 
Р е с е н 

 
Врз основа на член 86 од Статутот на Општина Ресен (,,Службен гласник 

на Општина Ресен’’ бр.7/2010, 13/2013, 08/2015, 11/2015 и 10/21) Советот на 
Општина Ресен на седницата одржана на 23.05.2023 година, откако го разгледа 
Збирниот извештај за проценетата штета од атмосферската непогода – врнежи 
од град на територијата на Општина Ресен за 2022 година, го донесе следниот  
 
 

З А К Л У Ч О К 
 

 1. Се усвојува Збирниот извештај за проценетата штета од атмосферската 
непогода – врнежи од град на територијата на Општина Ресен за 2022 година.  
 
 

СОВЕТ НА ОПШТИНА РЕСЕН 
 
 
Бр.08- 1148/2                                                                       Претседател                                                                                                          
23.05.2023 година                         Ирена Стрезовска Кукуловска с.р 
Ресен 

Комисијата за проценка на штети од елементарни и други непогоди, до Советот 
на Општина Ресен го предлага следниот: 
 
 
 

ЗБИРЕН ИЗВЕШТАЈ 
за проценетата штета од атмосферската непогода – врнежи од град на 

територијата на Општина Ресен 
 
 

I. Општ дел 
 
На ден 29.05.2022 година и на ден 28.07.2022 година, територијата на општина 
Ресен беше зафатена од големо невреме проследено со врнежи од град кој 
предизвика штети на земјоделските површини.  
 
Општина Ресен со Одлука бр. 08-1490/4 од 30.06.2022 година, формира 
Комисија за процена и утврдување на висината на штетата од природна 
непогода – град, која после природната непогода  излезе на терен и од местото 
на настанот прибира податоци за утврдување на настанатите штети. 
Комисијата беше составена од вработени службеници во Општина Ресен. 
На комисијата им беше дадена задача да изврши увид на теренот зафатен со 
невремето, да извршат процена на настанатат штета, рок за да ја заршат 
процената, да изработи Збирен извештај за проценета штета од невремето и 
да го достави до Советот на општина Ресен. 
Со примена на Методологијата за процена на штета од природни непогоди и 
други несреќи (Службен весник на Република Македонија“ бр.181/2021 година) 
обезбедени се принципи и методи за процена на штети. 
 

II. Цели на проценката 
 
Цел на проценката е утврдување на видит и обемот на штетата изразена во 
натура и вредносни показатели, според подрачјето, дејноста, имотот, 
сопственоста, времето и причината на настанување на штетата. 
 

III. Предмет на проценката 
 
Предмет на проценката се директните (непосредните) штети и индиректни 
штети (загуби поради намалено производство)  на земјоделските површини т.е. 
овошни насади и други, градежни објекти, на оштетени и уништени средства кај 
граѓани и средства во сопственост на верски заедници, како и средства во 
државна сопственост. Директните штети се проценуваат на основни средства 
(земјиште, градежни објекти, опрема, долгогодишни насади, основно стадо, 
шуми, дивеч ), обртни средства (суровини и репроматеријали, полупроизводи 
и недивршени производи,земјоделско произвидство, готови производи и 

трговски стоки) , културни добра (објекти и предмети) и предмети и добра во 
домакинството (патницки превозни средства, мебел и други предмети во 
домакинството). 
Штетите се проценуваат на на сите средства и други блага што претрпеле 
штета без оглед на тоа дали се осигурани кај осигурителни друштва. 
Сите средства и блага на кои се проценува штета се разработени според 
Номенклатурата на средства други блага“ од  Методологија како нужно за 
правилно и еднообразно распоредување на истите за кое се проценува 
штетата. 
 
 

IV. Опис на основни поими и причини за штета 
 
Причина за настанатата штета е атмосферска непогода – врнежи од град. 
Град е атмосверски врнеж во цврста состојба со пречник од 5мм или повеќе кој 
со својот удар предизвикува големи оштетувања и уништувања на 
земјоделските култури, а може да предизвика штети на други објекти 
(градежни, возила итн.) 
 Во овој случај, од невремето што се случи на 29.05.2022 година и на ден 
28.07.2022  година година, имаме појава на врнежи од град. 
 
 

V. Цени потребни за процена на штети 
 
Применетите цени во проценката на штетата настаната од атмосферска 
непогода – врнежи од град на ден 29.05.2022  година и на ден 28.07.2022 
година, , Комисијата за процена на штети во Општина Ресен за проценката на 
штетите на земјоделските насади ги обезбеди од земјоделскиот пазарен 
информативен систем и истите се одобрени од страна на Државната комисија 
за проценка и утврдување на штети од елементарни непогоди. 
 
 

VI. Резултати од проценетите штети 
 
Причинета е огромна штета на земјоделските површини . 
До Општина Ресен поднесени беа 540 барања од физички и правни лица. По 
извршениот увид на лице место по реони за земјоделски насади согласно 
Методологија за проценка на штети од елементарни и други непогоди, 
утврдени беа штети во следните катастарски општини: 
 
 
 
 
 Болно, Брајчино, Волкодери, Горна Бела Црква, Горно Дупени, Дрмени, Евла, 
Златари, Јанковец, Кривени, Лавци, Перово, Покрвеник, Прељубје, Ресен, 
Сопотско, Стипона, Царев Двор и Шурленци. 

 Во поглед на процентот на оштетеност проценетата штета во горе 
наведените катастарски општини се движи од 0% до 100%. 
 
Вкупно оштетени се 575,42 ( петстотини седумдесет и пет хектари и четириесет 
и два ари) на обработлива површина  
 
 
Вкупната проценета штета на земјоделски површини од невремето изнесува 
282.470.988,80 денари. (двесте осумдесет и два милиони четиристотини  
сдеумдесет илјади и деветстотини осумдесет и осум денари) 
 
 
 

VII. Изготвувач на извештајот 
Изготвувач на извештајот е Комисијата за проценка на штети од елементарни и 
други непогоди  во Општина Ресен. 
 
 
 

                                                                                                                             
Комисија за процена на  

 штети од елементарни и  
 други непогоди при     Општина Ресен 

Издавач:Општина Ресен 

Тел:047-551-770 
Буџетска сметка: 7600140754630 10 НБРМ 

Даночен број: 4024004107609 
Матичен број: 6018572 


